The word meaning of Vanaspati is – one who protects the vana/forest. In order to understand vanaspati, one has to clearly understand the difference between vana and vanaspati. The root meaning of vana indicates that mutual cohesion does not exist here. Instead, there is mutual collision in one’s consciousness(when mutual cohesion is produced, this gives rise to rememberance, sprouting etc. ). Therefore, it can be said that only one who has destroyed the mutual collision, is the protector of vana – the vanaspati. 


It is a general knowledge about vanaspati of the physical world that it always remains green, never dries. The well known quality of vanaspati is that it regrows after it is cut down. This quality is due to the presence of stem cells which regrow. The same fact can be applied to the vanaspati of vedic literature also. Let us suppose that our body is a typical vanaspati. It contains two types of cells – main body cells like white, red blood cells etc. and the other type of cells are stem cells. Generally, these stem cells in different parts of the body remain in dormant state. At special occasions, they may play an active part, such as on cold, the nasal stem cells become active. As of today, the origin of these stem cells is not known – whether these are part of the original semen from which the whole body has been formed. It seems that in puraanic literature, these stem cells have been symbolized in the form of Haris – the monkeys. One of the Haris is Amgada whose word meaning is agada - free from disease. These Haris become instrumental in Raama regain her lost Seetaa.  Here Seetaa can be said to be the main body cells. This is the central development force.


In soma yaaga, a wooden post is established in the east. This post is formed by cutting out the brances of the tree. It is said that this is the path of development for gods. Outwardly, the cutting of branches by a knife is so easy. But inwardly, how one can create such a sharp lustur inside oneself that all activities due to stem cells except in higher direction are stopped, is a matter for further investigation. 


The difference between Oshadhi/herb and vanaspati is important. Vanaspati is established in east, oshadhi in the west. In east, the vanaspati gives primordial impulses. On the other hand, the west direction is connected with burning one’s sins. Oshadhi has been stated to get ripened in one season, while vanaspati ripens in a year. Oshadhi is connected with cause and effect , or past and future. Vanaspati has been stated to represent immortal song or prayer. This indicates that oshadhi should be connected with mortal songs. 


One upanishada raises the question that if a tree is cut, it regrows. But when death cuts out a creature of life, how can it regrow? Further, the text states that if a tree is cut along with it’s roots, then it does not regrow. But how is it that a mortal being regrows after being cut out by death. The answer has been given that the root of a mortal being lies in the super self – the state of bliss. This enables the mortal being to regrow. This fact forms the basis of so many vedic statements. These statements, like that to Bhagvad Geetaa assume that the immortal vanaspati is one whose roots are upward and it grows downwards with golden leaves. But due to sins, this situation gets completely changed – the roots become downwards and the growth becomes upwards. 


One vedic text states that the setting sun deposited his lustur on the earth in several forms. In vanaspati, he put in the form of Swadhaa. Then in the morning, this lustur is recollected in a new form – Samit. The word meaning of Samit is – where there is no mutual collosion. 

वनस्पति
टिप्पणी : वनस्पति( वन का पति ) शब्द को समझने के लिए पहले वन की प्रकृति को समझना होगा ।  काशकृत्स्न धातु कोश में वन धातु को सम्मर्दे, जल व वर्षा के अन्तर्गत परिगणित किया गया है । वनु धातु स्मरणे, अंकुरण व याजने अर्थों में है । सम्मर्दन का अर्थ परस्पर टकराव होता है । अतः वन में परस्पर टकराव है, वहां समिति नहीं है । वन का पति वही बन सकता है जिसने इस टकराव को समाप्त कर दिया हो । टकराव समाप्त होने पर वन वनु - स्मरणे, अंकुरणे, याजने आदि में बदल सकता है । यह वनस्पति की स्थिति कही जा सकती है । ऋग्वेद ५.८५.२ में वनों में अन्तरिक्ष के सृजन का निर्देश है । यह कहा जा सकता है कि अन्तरिक्ष का निर्माण होने पर ही वनस्पति का जन्म होगा । 

 वनस्पतियों के बारे में कहा जाता है कि वह सदा हरी - भरी रहती हैं, कभी सूखती नहीं ( ऋग्वेद ९.५.१०) । इस तथ्य के महत्त्व को आधुनिक वनस्पति विज्ञान व जीव विज्ञान के आधार पर समझने का प्रयास किया जा सकता है । आधुनिक विज्ञान के अनुसार वयस्क जीवों में मुख्यतः दो प्रकार की कोशिकाएं होती हैं - एक तो वह जो पूरे शरीर का निर्माण करती हैं, सक्रिय अवस्था में रहती हैं और दूसरी वह जो सुप्तावस्था में होती हैं । इन सुप्तावस्था वाली कोशिकाओं को स्तम्भ कोशिकाएं या स्टेम सेल कहा जाता है । वयस्क में स्तम्भ कोशिकाओं का कार्य शरीर में सभी प्रकार की टूट - फूट को सुधारना होता है । मान लिया कि जुकाम हो गया है और उस समय श्वेत कोशिकाओं का तेजी से क्षय हो रहा है । उस समय स्तम्भ कोशिकाएं इस क्षय की पूर्ति में अपना योगदान देती हैं । अलग - अलग अंगों में अलग - अलग प्रकार की स्तम्भ कोशिकाएं होती हैं । आज के जीव विज्ञान में यह खोजने का प्रयास किया जा रहा है कि क्या किसी  अंग विशेष की स्तम्भ कोशिका से दूसरे  अंग की कोशिका का निर्माण किया जा सकता है ? यह उल्लेखनीय है कि आज के विज्ञान में यह ज्ञात नहीं है कि इन स्तम्भ कोशिकाओं का मूल स्रोत क्या है ? क्या यह गर्भावस्था की स्तम्भ कोशिकाओं का कोई अवशिष्ट अंश है? स्तम्भ कोशिकाओं का नामकरण वनस्पतियों के स्तम्भ में उपलब्ध कोशिकाओं के आधार पर किया गया है । यह सर्वविदित है कि वनस्पति को काट देने पर उसका पुनः अंकुरण हो जाता है । इसका कारण यह स्तम्भ कोशिकाएं ही हैं । ऐसा प्रतीत होता है कि पौराणिक साहित्य में स्तम्भ कोशिकाओं को हरियों या वानरों के माध्यम से प्रदर्शित किया गया है । वाल्मीकि रामायण में सामन्त हरियों के रूप में गज, गवाक्ष, गवय, वाली, सुग्रीव, हनुमान, पनस, अङ्गद आदि बहुत से नाम आए हैं और यह संभव है कि यह नाम देह के विभिन्न अङ्गों में स्थित स्तम्भ कोशिकाओं का प्रतिनिधित्व करते हों । अङ्गद शब्द का तो अर्थ ही अगद - व्याधि से मुक्ति होता है । यह सब हरि वन में नष्ट हुई सीता के अन्वेषण में सहायक बनते हैं । सीता भूमि की उर्वरा शक्ति का प्रतिनिधि है । इसे देह में मुख्य कोशिकाओं का रूप कहा जा सकता है ।

सोमयाग में उत्तरवेदी की पूर्व दिशा में यूप नामक एक स्तम्भ की स्थापना की जाती है जिसका निर्माण उदुम्बर आदि वृक्षों की शाखाओं को काट कर किया जाता है । कहा जाता है कि देव गण यूप के माध्यम से ही त्वरित गति से प्रगति करते हैं । तैत्तिरीय संहिता ६.३.३.४ का निर्देश है कि यूप निर्माण के लिए यदि अपर्ण, शुष्काग्र स्तम्भ का आव्रश्चन किया जाता है तो उससे यजमान के पशुओं की हानि होती है । पशुओं को सुरक्षित रखने के लिए बहुपर्ण, बहुशाख स्तम्भ का वृश्चन किया जाना चाहिए । यज्ञ कार्य में तो वृश्चन का कार्य किसी परशु आदि शस्त्र से किया जाता है । संभवतः वृश्चन हेतु स्वधिति के उपयोग का निर्देश है ( तैत्तिरीय ब्राह्मण ३.६.२.२) । यह विचारणीय है कि स्तम्भ कोशिकाओं के माध्यम से जो शाखा - प्रशाखा बनने और पर्ण विकसित होने का कार्य चल रहा था, उसे कौन से तेज से अचानक रोक दिया जाए । तैत्तिरीय ब्राह्मण २.१.५.२ में आदित्य को यूप की पराकाष्ठा कहा गया है जिससे यजमान रूपी पशु बंधा रहता है । अथर्ववेद १२.३.३३ से संकेत मिलता है कि वनस्पति असीम है जिसे अग्निष्टोमों द्वारा संमित किया जाता है । पुराणों में कथा आती है है कि देवों ने एक ज्योvति स्तम्भ देखा । ब्रह्मा ने हंस का रूप धारण करके उसके अग्र के अन्वेषण का प्रयत्न किया जबकि विष्णु ने वराह का रूप धारण करके उसके मूल के अन्वेषण का प्रयत्न किया । लेकिन दोनों ही असफल रहे । 

ऐसा अनुमान है कि शक्ति पात् में भी मुख्य रूप से सुप्तावस्था में पडी स्तम्भ कोशिकाओं को सक्रिय कर दिया जाता है ।
 ओषधि व वनस्पति में क्या अन्तर है, यह महत्त्वपूर्ण है । ओषधियों का पाक ऋतुओं के अनुसार होता है । इसके विपरीत वनस्पतियों में फल एक संवत्सर में लगते हैं । ओषधियां फल पाक के पश्चात् नष्ट हो जाती हैं, वनस्पतियां नहीं । वनस्पतियों को प्राची दिशा से सम्बद्ध किया गया है ( शतपथ ब्राह्मण ११.६.१.८)जबकि ओषधियों को प्रतीची दिशा से । प्राची दिशा प्रातरनुवाक से सम्बन्धित है । प्रातरनुवाक का अर्थ है बहुत सूक्ष्म स्तर पर प्रेरणा प्राप्त करना, जब सारे प्राण सुप्तावस्था में रहते हैं । दूसरी ओर प्रतीची दिशा पापों के नाश से, उन्हें जलाने से सम्बन्धित है । अथर्ववेद २०.११.१० से ऐसा प्रतीत होता है कि ओषधियों के साथ अहों/दिनों को तथा वनस्पतियों के साथ अन्तरिक्ष को सम्बद्ध किया गया है । अथर्ववेद ११.७.२० में ओषधियों को भूत - भव्य और वनस्पति को अहोरात्र कहा गया है । अथर्ववेद १२.३.३३ से संकेत मिलता है कि ओषधि रूप बर्हि ( तैत्तिरीय ब्राह्मण २.१.५.२) का विस्तार सारी वेदी पर हो जाने पर ही वनस्पति की प्रतिष्ठा हो सकती है । 

सोमयाग में वनस्पतियों का उपयोग यूप निर्माण हेतु, औदुम्बरी स्तम्भ निर्माण हेतु, उलूखल - मुसल, द्रोण कलश, सोम का संचय करने वाले ग्रह संज्ञक विभिन्न पात्रों, आहुति देने वाले स्रुवा आदि विभिन्न उपकरणों, समिधा आदि में होता है । वनस्पतियों के चरित्र को इन उपयोगों के माध्यम से समझा जा सकता है । औदुम्बरी स्तम्भ की स्थापना सदोमण्डप के मध्य में की जाती है तथा इसके नीचे बैठकर उद्गातृ गण स्तोत्र गान करते हैं । ऋग्वेद १.९१.६ में सोम को प्रिय स्तोत्र वनस्पति तथा ऋग्वेद ९.१२.७ में नित्य स्तोत्र वनस्पति कहा गया है । यदि वनस्पति स्तोत्र है तो ऐसा अनुमान लगाया जा सकता है कि ओषधि शस्त्र होगी ( स्तोत्र अमर्त्य स्तर के लिए होता है, शस्त्र मर्त्य स्तर के लिए । स्तोत्र गान उद्गातृ गण करते हैं जबकि शस्त्र पाठ ऋग्वेदी गण ) । ऐसा प्रतीत होता है कि सारा वैदिक  साहित्य ऋग्वेद की इन्हीं ऋचाओं की व्याख्या है कि वनस्पतियां स्तोत्र हैं, अमर्त्य हैं । बृहदारण्यक उपनिषद ३.९.३० में वनस्पति की तुलना पुरुष से की गई है और कहा गया है कि वनस्पतियों में जो पर्ण हैं, वह पुरुष के लोमों की भांति हैं । पुरुष में जो त्वचा है, वह वनस्पति की उत्पाटिका के तुल्य है । दोनों के छेदन से रस स्रवित होता है । मांस शकराणि हैं, किनाट स्नायु हैं, अस्थियां अन्दर की दारु है आदि । फिर प्रश्न उठाया गया है कि यदि वृक्ष को काट दिया जाए तो वह मूल से पुनः अंकुरित हो जाता है । लेकिन मर्त्य जीव मृत्यु द्वारा काटे जाने पर मूल से किस प्रकार प्ररोहण करता है ? आगे कहा गया है कि यदि वृक्ष का समूल उच्छेदन कर दिया जाए तो वह पुनः अंकुरित नहीं होता । मर्त्य मृत्यु द्वारा छिन्न कर दिए जाने पर किस प्रकार मूल से प्ररोहण करता है ? इसका उत्तर दिया गया है कि विज्ञान आनन्द ब्रह्म रूपी मूल से वह पुनः प्ररोहण कर सकता है । इस संदर्भ में भगवद्गीता १५.२-३ का अश्वत्थ के विषय में यह कथन ध्यान देने योग्य है कि प्राकृत अवस्था में अश्वत्थ का मूल ऊपर और शाखाएं नीचे की ओर होती हैं । लेकिन पाप के कारण यह मूल नीचे और शाखा ऊपर वाला हो जाता है । यह अन्वेषणीय है कि भगवद्गीता के इस कथन को वैदिक साहित्य में वनस्पतियों के सभी संदर्भों में लागू किया जा सकता है या नहीं । 

वैदिक साहित्य में वनस्पतियों के रूप में मुख्य रूप से उदुम्बर, न्यग्रोध, अश्वत्थ, प्लक्ष, पलाश आदि का नाम आता है । ऐतरेय ब्राह्मण ७.३२ का कथन है कि उदुम्बर का जन्म अन्नाद्य ऊर्ज से हुआ है, अश्वत्थ का तेज से, प्लक्ष का यश से । अश्वत्थ वनस्पतियों का साम्राज्य है, प्लक्ष वनस्पतियों का स्वाराज्य है । शतपथ ब्राह्मण १२.७.१.९ में सौत्रामणी याग के संदर्भ में कहा गया है कि जब इन्द्र ने त्वष्टा के यज्ञ में अनुपहूत होते हुए सोम का पान कर लिया तो वह सोम उसके विभिन्न अंगों से स्रवित हुआ । उसके लोमों से चित्त का स्रवण हुआ जिससे श्यामाक उत्पन्न हुए । त्वचा से अपचिति का स्रवण हुआ जिससे अश्वत्थ वनस्पति उत्पन्न हुई । मांसों से ऊर्क् का स्रवण हुआ जिससे उदुम्बर का जन्म हुआ । अस्थियों से स्वधा का स्रवण हुआ जिससे न्यग्रोध का जन्म हुआ । मज्जाओं से भक्ष - सोमपीथ का स्रवण हुआ जिससे व्रीहियों का जन्म हुआ । प्रश्न यह है कि क्या इस प्रकार के कथन यह संकेत कर रहे हैं कि विभिन्न अंगों में विभिन्न प्रकार की स्तम्भ कोशिकाएं होती हैं जिनका प्रतिनिधित्व विभिन्न नामों वाली वनस्पतियां करती हैं ? शतपथ ब्राह्मण ६.६.३.३ में एक आख्यान दिया गया है कि सभी वनस्पतियां देवों का साथ छोडकर असुरों के पास चली गई लेकिन उदुम्बर ने देवों का साथ नहीं छोडा । तब बाद में देवों ने असुरों को जीतकर उन वनस्पतियों का रस उदुम्बर में रख दिया । अतः उदुम्बर सदैव आर्द्र, सर्वदा क्षीरी रहता है । शतपथ ब्राह्मण ९.२.२.३ का कथन है कि जो यह आर्द्रता है, यह वनस्पतियों का अन् - आर्त जीव है । यदि स्तम्भ कोशिकाओं की भिन्नता की दृष्टि से सोचें तो यह कथन महत्वपूर्ण हो जाता है कि उदुम्बर की स्तम्भ कोशिकाएं ऐसी हैं जिनसे सभी प्रकार की स्तम्भ कोशिकाओं का निर्माण किया जा सकता है । दूसरी ओर वेतस वनस्पति को वनस्पतियों में अनुपजीवनीयतम कहा गया है ( शतपथ ब्राह्मण ९.१.२.२४) ।

ऐतरेय ब्राह्मण ७.३१ व ८.१६ आदि में न्यग्रोध वनस्पति को क्षत्र से सम्बद्ध किया गया है । इसी प्रकार उदुम्बर ब्राह्मणत्व से सम्बन्धित है । ऐतरेय ब्राह्मण २.१ में पलाश वनस्पति से यूप निर्माण के संदर्भ में कहा गया है कि पलाश सब वनस्पतियों की योनि है । पलाश द्वारा यूप निर्माण करने से तेजस्वी ब्रह्मवर्चसी बनता है । इसी प्रकार अन्य वनस्पतियों से निर्मित यूपों के संदर्भ में भी कहा गया है कि किसका क्या फल है । 

वनस्पतियों के संदर्भ में वैदिक साहित्य का एक महत्त्वपूर्ण विवेचन अग्निहोत्र के संदर्भ में वनस्पतियों से समिधा निर्माण के संदर्भ में प्राप्त होता है । शतपथ ब्राह्मण ११.६.१.८ तथा जैमिनीय ब्राह्मण १.४३ में एक आख्यान आता है कि वरुण - पुत्र भृगु ने विभिन्न दिशाओं में जघन्य कृत्य देखे । प्राची दिशा में उसने देखा कि पुरुष द्वारा पुरुष का पर्व विभाजन किया जा रहा है । वह वनस्पतियां थी । जैमिनीय ब्राह्मण में कहा गया है कि पुरुष पुरुष का संव्रश्चन करके खा रहे थे । इसका कारण यह था कि उन्होंने इस लोक में बिना अग्निहोत्र के वनस्पतियों का व्रश्चन किया था । इसका प्रायश्चित्त यह है कि अग्नि में समित् रखे । जैमिनीय ब्राह्मण १.७ में उपरोक्त कथन को दूसरे प्रकार से कहा गया है । इस संदर्भ के अनुसार अस्त होते हुए सूर्य ने पृथिवी में अपने तेज को ६ प्रकार से रख दिया । वनस्पतियों में उसने अपने तेज को स्वधा रूप में स्थापित किया । आगे कहा गया है कि जो अग्नि में समिधा रखते हैं, यह उसी स्वधा को प्राप्त करते हैं । यहां यह स्पष्ट कर देना उचित होगा कि अग्नि के समिन्धन हेतु काष्ठ दो प्रकार के हो सकते हैं - इध्म और समित् । संभवतः इध्म का उपयोग गार्हपत्य अग्नि के प्रज्वलन के लिए और समित् का प्रयोग आहवनीय अग्नि के लिए, देवों की अग्नि के लिए किया जाता है । समित् शब्द का मूल समिति हो सकता है जहां सभी सदस्यों के विचार एक जैसे होते हैं, उनमें कोई मतभेद नहीं होता । ऐसा हो सकता है कि वनस्पतियों का अपरिष्कृत रूप इध्म होता हो और परिष्कृत रूप समित् । शतपथ ब्राह्मण ११.१.७.२, ऐतरेय ब्राह्मण ५.२८, तैत्तिरीय ब्राह्मण २.१.५.२ में वनस्पति और इध्म के सम्बन्ध का उल्लेख है । वनस्पति के वनः - पति नाम के कारण में भी इस तथ्य को ढूंढा जा सकता है । अस्त होते हुए सूर्य द्वारा स्वधा को वनस्पतियों में स्थापित करने और फिर समित् रूप में पुनः प्रकट होने के कथन का रहस्य अन्वेषणीय है । क्या यह स्वधा उन्हीं स्तम्भ कोशिकाओं का नाम है जिनका विवेचन ऊपर किया जा चुका है? पितरों के तर्पण के लिए स्वधा का उच्चारण किया जाता है । डा. फतहसिंह के शब्दों में स्वधा का अर्थ स्व को धारण करने वाली हमारी स्वाभाविक प्रवृत्तियां होती हैं । दूसरी ओर देवों के लिए स्वाहा का उच्चारण किया जाता है जिसका अर्थ होता है देवों के लिए अपने स्व का त्याग कर देना । ऐतरेय ब्राह्मण २.१० व २.४ का कथन है कि प्राण ही वनस्पति है, जो विद्वान् वनस्पति का यजन करता है उसका जीव हव्य रूप में देवों को प्राप्त होता है । 

अथर्ववेद ५.२४.२ में अग्नि को वनस्पतियों का अधिपति कहा गया है । अथर्ववेद ५.१२.१० में वनस्पति: शमिता देवो अग्निः इत्यादि में वनस्पति और अग्नि का एक्य प्रतीत होता है । तैत्तिरीय ब्राह्मण ३.३.६.२ व ३.७.४.८ में अग्नि द्वारा कृष्ण रूप धारण कर देवों से तिरोहित होने और वनस्पतियों में प्रवेश करने का उल्लेख है । इस संदर्भ में पुराणों में उपलब्ध यह आख्यान विचारणीय है कि अग्नि पहले जल में छिपी तो वहां मत्स्यों ने देवों को उसकी सूचना दे दी । फिर अग्नि शमी वृक्ष में छिपी तो शुक ने , अश्वत्थ में छिपी तो हस्ती ने आदि । शुक , हस्ती आदि को अग्नि व देवों से शाप व वरदान भी प्राप्त हुए । तैत्तिरीय ब्राह्मण १.७.४.१ में अग्नि द्वारा गृहपतियों के सुवन का, सोम द्वारा वनस्पतियों के सुवन का, रुद्र द्वारा पशुओं के सुवन आदि का उल्लेख है । यहां सुवन से तात्पर्य आरम्भिक प्रेरणा से हो सकता है । तैत्तिरीय ब्राह्मण ३.६.१.१ में वनस्पति के मन्त्र दिए गए हैं जिनमें वनस्पति से उच्छ्रयण करने की प्रार्थना की गई है । यही मन्त्र अग्नि के लिए भी सत्य हो सकते हैं । 

तैत्तिरीय ब्राह्मण ३.६.१२.२ तथा ३.६.११.३ में वनस्पति के प्रिय पाथों का उल्लेख है । 

वैदिक साहित्य में वनस्पति के दो रूप प्राप्त होते हैं । एक तो ऊर्ध्व दिशा में प्रगति करने वाली और दूसरी तिर्यक् दिशा में गति करने वाली । रथ का अक्ष, चक्र आदि वनस्पति से निर्मित होते हैं ( जैमिनीय ब्राह्मण १.७७, ऐतरेय ब्राह्मण ८.१०)

वैदिक साहित्य में सार्वत्रिक रूप से दशम प्रयाज देव के रूप में वनस्पति की अर्चना की गई है ( उदाहरण के लिए, तैत्तिरीय ब्राह्मण २.६.७.५, २.६.११.८, २.६.१२.४, २.६.१८.४, ३.६.२.२ ) । तैत्तिरीय ब्राह्मण २.६.१४.५ में नवम अनुयाज देव के रूप में वनस्पति की अर्चना का मन्त्र है । 

वैदिक निघण्टु में वनम् शब्द रश्मि व उदक नामों में तथा वनस्पति पद नामों के अन्तर्गत परिगणित है । तैत्तिरीय ब्राह्मण १.३.१०.१ व १.३.१२.१ में द्रुपद के संदर्भ में वनस्पतियों को द्रु कहा गया है ।
संदर्भ
अग्नि वनस्पति की अधिपति – शौ.अ. ५.२४.२
